
   
 

11. september 2024 

 

Inatsisartut ingerlatsinermut maleruagassaasa § 37 imm. 1 tunngavigalugu matumuuna ukunannga 

Naalakkersuisunut apeqquteqaaterparpunga. 

 

Naalakkersuisunut apeqquteqaatit: 

 

1. Tuttuni uumasuaqqat assigiinngitsut takussaalernerinut qanoq iliortoqarsinnaaneranik 

Naalakkersuisut suut innersuussutigerusuppaat? 

a. Uumasuaqqat tuttuniittut akiorneqarsinnaappat, taamaappallu qanoq? 

b. Uumasuaqqat inunnut tuniluussinnaappat? 

c. Tuttutp neqaa uumasuaqqanik tunillanneqarsimasoq nerissallugu ulorianarpa? 

d. Neqi tuniluuffigineqarsimasoq, soorlu qimmit nerisassaattut atorsinnaavarput? 

e. Tuttup neqaa uumasuaqqanik tunillanneqarsimasoq qanoq iliorneqartassava? 

 

2. Uumasuaqqat tuttuniittut qanoq iliornissaat pillugit nakorsaqarnikkut 

innersuussutigineqarsimasunut suut Naalakkersuisut innersuussinnaavaat? 

 

3. Uumasuaqqat Sarcocystis ukioq manna assut siaruaassimarpasipput. Uumasuaqqat taakku 

akiorniarnissaanut piniartuusut ataatsimoorussamik qanoq iliorsinnaappat? 

a. Soorlu uumasut nakorsaaniit uumasuaqqat taakku akiorniarnissaannut 

iliuuseqartoqarsinnaava? 

 

4. Tuttuni uumasuaqqat assigiinngitsuusinnaasut pillugit eqqummaariffigineqartussanik 

paasititsiniaassutinik Naalakkersuisut sanassallutik pilersaaruteqarnerlutik? 

 

5. Naalakkersuisut suliamut soqutiginaatilinnik allanik paasissutissiisinnaappat? 

(Inatsisartunut ilaasortaq Jens-Frederik Nielsen, Demokraatit) 

 

Tunngavilersuut 

Ukiup ingerlarngani pisussat annersaasa ilaanni inissisimaleruttorpugut; aavarfik. Maanna arlalippassuulluta 

ukiassamut takisuumut pilileruttorpugut. 

 

Aavarneq piniarnerlu ataatsimut isigalugu pinialunnermik kultureqarnitsinnut ileqqutoqaraarput 

siulitsinnullu atassuteqarfigalutigu. 

 

Taamaattorli neqini uumasuaqqat ajornartorsiutigaagut1. Immikkut maluginiarsimavara ingammik 

uumasuaraq Sarcocystis annertuumik siaruaassimasoq. 

 

 
1 Miluuttut – tuttumi naammattoorneqarsinnaasut - Greenland Institute of Natural Resources 

https://natur.gl/nalunaarfik/miluuttut-tuttup-toqqusaaviniittartut-amiatalu-ataaniittartut/?lang=kl


   
 

Ajoraluartumillu amerlasuutigut uumasuaqqat assigiinngitsut qanoq iliuuseqarfigineqarnissaanik 

nalornisoqartarpoq. Neqi nerisinnaavarput? Qimminut nerukkaatigisinnaavarput? Nunamut 

matoorunniarparput? Tuttup neqaa uumasuaqqanik tunillanneqarsimasoq naammattoorutsigu iliuusissaq 

eqqortoq piareersimaffissallu suut atussavagut? 

 

Paasissutissat taamaattut annikippallaarput. 

 

Neriuppunga apeqqutit imaattut ajornartorsiummut akissutissanik pilersitsinerussasut. 

 

Apeqquteqaatima ullut suliffiusut qulit iluanni akineqarnissaat qilanaaraara. 

 


